
ᐅᓪᓗᒃᑯᑦ ᑲᔅᑎᐊᓗ 

 

ᓄᓇᕗᑦ ᑐᙵᕕᒃ ᑎᒥᖓ ᑎᑎᕋᖅᑐᖅ ᑭᐅᔾᔪᑎᓂᒃ ᐅᑯᓄᖓ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᕿᒥᕐᕈᓂᐅᔪᓂᒃ ᖃᐅᔨᒃᑲᐅᑎ ᐅᖃᖅᓯᒪᔪᑦ ᐅᑯᐊ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓇᓱᐊᕐᓂᖏᓐᓂᒃ 
ᑲᔪᓯᓗᑎᒃ ᐊᐅᓚᓂᐅᔪᓂᑦ ᐅᑯᓄᖓ ᕿᒥᕐᕈᓂᕐᒥᑦ ᐹᕙᓐᓛᓐᑯᑦ ᐅᔭᕋᕐᓂᐊᖅᑏᑦ ᒥᒃᓵᓄᑦ ᓄᓘᔮᓕᕆᓂᕐᒧᑦ 
ᐱᓕᕆᐊᑦ ᑐᖏᓕᐊᓂ 2 ᑐᒃᓯᕋᐅᑎ (ᑐᖏᓕᐊᓂ 2 ᑐᒃᓯᕋᐅᑎᑦ) ᑕᐃᑲᓂ ᐃᓱᐊᓂ ᐊᐅᒡᒍᓯ ᐊᒻᒪᓗ 
ᓅᑦᑎᒋᐊᕈᑎ ᓴᖅᑭᑎᑕᐅᔪᖅ ᐅᑯᓄᖓ ᐹᕙᓐᓛᓐ ᐅᔭᕋᖕᓂᐊᖅᑏᑦ ᐅᓪᓗᖏᓐᓄᑦ ᐃᓕᖓᔪᑦ ᑭᒃᑯᓕᒫᑦ 
ᓈᓚᒃᑎᑕᐅᓂᖏᓐᓄᑦ. 

ᓄᓇᕗᑦ ᑐᙵᕕᒃ ᑎᒥᖓᑦ ᐃᓱᒪᒃᓴᖅᓯᐅᑦᑎᐊᖅᑐᑦ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ ᑐᒃᓯᕋᐅᑎᐊᓂᒃ 
ᑕᒪᑦᓱᒧᖓ ᐱᔭᕆᑐᔪᓕᕆᓂᕐᒧᑦ ᑲᑎᒪᓂᑦ, ᓄᓇᓕᖕᓂ ᑲᑎᒪᓂᑦ ᐊᒻᒪᓗ ᓯᕗᓂᐊ−ᓈᓚᒃᑎᑦᑎᓂᖅ ᑲᑎᒪᓂᐊ 
ᐃᓱᒪᒋᓪᓗᒋᑦ ᐊᒃᓱᕈᕐᓇᖅᑐᑦ ᐃᓗᓕᖏᑦ ᐅᑯᐊ ᓄᕙᒃᔪᐊᕐᓇᒧ ᓯᐊᒻᒪᒃᓯᒪᓂᐊ ᐊᒻᒪᓗ ᐊᒃᓱᐊᓗ 
ᐅᓗᕆᐊᓇᖅᑐᓂᒃ ᐃᓱᒫᓘᑏᑦ ᑐᒃᓯᕋᐅᑎᒧᑦ ᓯᕗᒻᒧᒃᑎᑕᐅᓯᒪᓂᐊᒍᑦ. ᑕᒪᒃᑯᐊ ᐃᓱᒫᓗᖕᓇᖅᑐᑦ ᐱᔪᑦ 
ᐅᑯᓇᖓᑦ ᓄᓇᕗᑦ ᐊᕙᑎᓕᕿᔨᒃᑯᑦ ᑲᑎᒪᔨᑦ ᐱᔭᒃᓴᖏᓐᓂᒃ ᐅᑯᓄᖓ: i) ᓇᓗᓇᐃᑦᑎᐊᕐᓗᒋᑦ 
ᐊᑐᖅᑕᐅᔪᓄᑦ ᐊᐅᓚᓃᑦ ᐊᔾᔨᒌᒃᑎᑎᔭᕆᐊᖃᕐᓂᕐᒥᑦ ii) ᐱᐊᓂᒃᓗᒋᑦ ᐱᔭᒃᓴᖏᑦ ᒪᓕᒃᓗᒋᑦ ᐅᑯᐊ ᓄᓇᕗᖕᒥ 
ᐊᖏᕈᑏᑦ ᐊᒻᒪᓗ ᐅᑯᐊ ᓄᓇᕗᖕᒥ ᐸᕐᓇᐃᓂᖅ ᐊᒻᒪᓗ ᐱᓕᕆᐊᓄᑦ ᖃᐅᔨᓇᓱᐊᕐᓂ ᖃᐅᔨᓴᕐᓗᑎᒋᑦ 
ᒪᓕᒐᖅ ᑭᒃᑯᓕᒫᓂᒃ  (NuPPAA); iii) ᐊᒻᒪᓗ iii) ᐊᐅᓚᔾᔭᒃᑎᓪᓗᒋᑦ ᓇᖕᒥᓂᖅ ᐱᔭᒃᓴᖏᑦ ᐱᓕᕆᓂᕐᒧᑦ 
ᑲᑎᒪᖃᑎᖃᓂᕐᒥᑦ ᐅᑯᐊ ᑲᓇᑕᐅᑉ ᐱᔭᒃᓴᖏᑦ ᐅᖃᖃᑎᖃᕐᓂᕐᒥᑦ.   

ᐅᖃᒃᑲᓐᓂᕐᓗᒋᑦ ᑭᓯᐊᓂ ᑕᒪᒃᑯᐊ ᐱᒻᒪᕆᐊᓗᐃᑦ ᖁᑦᑎᒻᒪᕆᖕᒪᑕ ᐃᓄᖕᓄᑦ ᑕᒡᕙᓂ ᕿᒥᕐᕈᓂᕐᒧᑦ 
ᑲᔪᓯᓂᐊᖃᑕ. ᐊᒥᓱᐃᑦ ᓈᓴᐅᑎᒃᑯᑦ ᐱᕕᒃᓴᑦ ᐊᒃᑐᐊᔪᓄᑦ ᐃᓄᖕᓄᑦ ᐱᒪᑐᑦᑎᐊᕐᓂᕐᒥᑦ ᑎᒍᒻᒥᑎᓪᓗᒋᑦ, 
ᒪᑭᒪᐅᑎᒃᓴ ᐱᕙᓕᐊᔪᒃᑯᑦ ᐊᒻᒪᓗ ᐃᖅᑲᓇᐃᔮᑦ ᐃᑲᔫᑎᒃᓴᑦ ᐃᓄᖕᓄᑦ ᐊᒃᑐᐊᔪᑦ ᑕᒪᑦᓱᒧᖓ ᑐᖏᓕᐊᓄᑦ 2 
ᑉ ᑐᒃᓯᕋᐅᑏ,  ᐹᕙᓐᓛᓐ ᑎᑭᐅᑎᒃᐸᑕ ᐱᔭᒃᓴᒻᒪᕆᖏᓐᓂᑦ, ᐃᑲᑎᒃᓴᓂᑦ ᐃᓄᖕᓄᑦ ᐊᒃᑐᐊᑎᓪᓗᒍ ᐅᑯᓄᖓ 

ᑐᖏᓕᐊᓂ ᑐᒃᓯᕋᐅᑎᐊᓐᓄᑦ, ᐹᕙᓐᓛᓐ ᑎᑭᐅᑎᓇᔭᖅᑐᖅ ᐱᓂᐊᕐᓂᕋᕈᑎᖏᓐᓄᑦ ᑎᑭᐅᑎᓗᑎᒃ, ᑕᒪᓐᓇ 
ᑐᑭᓯᔭᐅᑦᑎᐊᕆᐊᖃᕐᓂᖅᓴᖅ ᓄᓇᓕᖕᒥᐅᓄᑦ. ᐊᑕᐅᑦᑎᒃᑯᑦ, ᑐᖏᓕᐊᓂ 2 ᑐᒃᓯᕋᐅᑎ ᑕᐅᑐᖅᑰᖅᑕᐅᓗᓂ 
ᓴᖅᑭᓐᓇᔭᖅᑐᑦ ᐃᓚᖓᒍᑦ ᐊᒃᑐᖅᓯᓂᕐᒥᑦ ᒪᑯᓄᖓ ᓄᓇᒥᐅᑕᓂᑦ ᐆᒪᔪᓂᒃ ᐊᒻᒪᓗ ᐳᐃᔨᓂᑦ ᐃᒪᕐᒥ 
ᑕᕆᐅᒥ ᐃᓄᐃᑦ ᑐᖓᑎᒌᓐᓇᖅᑕᖏᓐᓄᑦ ᐃᓅᓯᖏᓐᓂ  ᐊᖑᓇᓱᖃᑦᑕᕐᓂᖏᓐᓄᑦ ᑕᒪᒃᑯᓂᖓ, ᖃᓄᖅ 
ᐱᖅᑯᓯᑐᖃᒃᑯᑦ ᐊᑐᖅᑕᐅᕙᒃᑐᑦ ᐊᒻᒪᓗ ᐅᓗᕆᐊᓇᖅᑐᑦ ᓂᕿᒃᓴᐅᑎᓪᓗᒋᑦ ᐊᒻᒪᓗ ᑕᐃᒪᐃᑦᑐᖅ 
ᑐᑭᓯᓇᕋᑎᒃ ᖃᓄᑎᒋ ᐊᒃᑐᖅᑕᐅᓇᔭᕐᓂᖏᓐᓂᒃ ᐅᓗᕆᐊᓇᓗᐊᕆᐊᖃᖏᓚᑦ ᐅᔾᔨᖅᑐᕐᓗᑎᒃ. ᐅᓇ 
ᑐᖏᓕᐊᓂ 2 ᑐᒃᓯᕋᐅᑎ ᒫᓐᓇ ᐅᓂᒃᑲᐅᑕᐅᔪᖅ ᐱᑎᑦᑎᑐᐃᓐᓇᕆᐊᓕᒃ ᐊᒃᑐᖅᓯᓗᓂ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᒪᓕᒃᓗᒋᑦ ᐅᑯᐊ ᓄᓇᕗᖕᒥ ᐊᖏᕈᑏᑦ, ᐱᓗᐊᖅᑐᒥᑦ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᑦ, 
ᐱᖁᔭᐅᔪᑦ ᐃᓄᐃᑦ ᐅᖃᖃᑎᖃᕐᓂᕐᒥᑦ ᐱᔪᓐᓇᐅᑎᑦ ᐃᓗᐃᑦᑐᒥᑦ ᐃᓕᑕᕆᔭᐅᓗᑎᒃ ᐊᒻᒪᓗ 
ᐱᐊᓂᒃᑕᐅᓗᑎᒃ.   

ᑕᐅᑐᒃᑕᐅᑎᓪᓗᒋᑦ ᐃᒻᒪᖄ ᐃᓄᐃᑦ ᐱᔪᓐᓇᐅᑎᖏᑦ ᐊᒃᑐᖅᑕᐅᑐᐃᓐᓇᕆᐊᖃᖅᑎᓪᓗᒋᑦ, ᓄᓇᕗᖕᒥ 
ᐊᕙᑎᓕᕆᔨᒃᑯᑦ ᑕᑕᑎᕈᑎᖏᑦ ᐱᔪᒪᓂᕐᒧᑦ ᐅᑯᐊ ᑐᖓᑎᖏᓐᓂᒃ ᐊᐅᓚᑦᑎᓂᕐᒥᑦ ᐊᔾᔨᒌᒃᑎᑦᑎᓂᒃᑯᑦ 
ᑕᒪᐃᓐᓂᒃ ᑕᒪᑦᓱᒧᖓ ᐊᐅᓚᓂᐊᑐᓄᑦ ᖁᑦᑎᖕᒪᑦ ᐃᓄᓐᓄᑦ ᐃᓚᐅᔪᓄᑦ ᐊᒻᒪᓗ ᑐᓂᔾᔪᑕᐅᔭᕆᐊᓕᑦ ᑕᒪᐃᑕ 
ᑐᑭᓯᒍᑎᒃᓴᑦ ᐊᒻᒪᓗ ᓴᖅᑯᒥᔪᑦ ᐱᔭᕆᐊᓕᑦ ᐱᔪᓐᓇᕈᑕᐅᓂᐊᕐᒪᑕ ᐃᓗᐃᑦᑐᒥᑦ ᑐᓴᖅᑎᑕᐅᓂᕐᒥᑦ ᒪᑯᓂᖓ 
ᐱᔾᔪᑎᐅᔪᓂᒃ ᐃᓱᒫᓗᖕᓂᕐᒧᑦ, ᐊᖅᑭᒃᓯᓗᑎᒃ ᑭᒡᒐᖅᑐᐃᓂᐊᖅᑐᓂᒃ ᐊᒻᒪᓗ ᐊᐱᕆᖃᑦᑕᕐᓗᑎᒃ ᒪᓕᒃᓗᒋᑦ 
ᑐᑭᓯᐊᔭᖏᓐᓂᒃ ᐃᓱᒫᓘᑎᐅᔪᑦ ᐱᔾᔪᑎᖏᓐᓂᒃ, ᓴᖅᑭᖃᑦᑕᕐᓗᑎᒃ ᑕᐃᑲᓂ ᐅᓗᕆᐊᓇᖅᑐᑦ 
ᐃᓱᒪᓕᐅᕈᑕᐅᕙᓪᓕᐊᑎᓪᓗᒋᑦ ᑲᑎᒪᔪᓂ, ᐊᒻᒪᓗ ᑐᓂᓯᓗᑎᒃ ᐊᑐᖅᑕᐅᓂᐊᖅᑐᓂᑦ ᐱᔾᔪᑎᒃᓴᑎᒍᖅ 
ᐊᑲᐅᔪᒃᑯᑦ ᐸᕐᓇᐃᓂᕐᒥᑦ ᓇᖕᒥᓂᖅ ᐅᖃᐅᓯᕆᔭᖏᑦᑎᒍᑦ ᐊᒻᒪᓗ ᐃᓚᐅᓂᕐᒥᑦ ᓱᓕᑦᑎᐊᖅᑐᒃᑯᑦ.  ᓄᓇᕗᑦ 
ᐃᓗᐊᓂ, ᐊᑐᖅᑕᐅᔪᒃᓴᑦ ᒪᓕᒃᓗᓂ ᐊᔾᔨᒌᒃᑎᑦᑎᓂᕐᒥᑦ ᐊᑐᖅᑕᐅᔭᕆᐊᓕᒃ ᐱᓕᕆᐊᖑᔪᑦ ᐃᓗᐊᓂ ᐅᑯᐊ 
ᐱᔭᒃᓴᐅᔪᑦ ᒪᓕᒃᓗᒋᑦ ᐅᑯᓇᓂ ᓄᓇᕗᑦ ᐊᖏᕈᑎᖏᑦᑕ ᐅᖃᐅᓯᐅᑲᓐᓂᓚᐅᖅᑐᑦ ᐅᑯᓇᓂ NuPPAA.  
ᐅᑯᐊ ᐃᓚᖃᖅᑐᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ ᐃᓚᐅᓂᕐᒧᑦ ᐃᓱᒪᓕᐅᕆᓂᕐᒥᑦ−ᐋᖅᑭᓱᐃᔪᓂ 
ᐊᑐᖅᑐᖅᖃᖅᑎᓪᓗᒍ ᓄᓇᒥᑦ, ᐃᒪᕐᒥᑦ ᐊᒻᒪ ᐊᑐᖅᑕᐅᔪᒃᓴᓂᒃ ᐱᔾᔪᑎᒃᓴᓂᒃ ᐊᒻᒪᓗ ᐃᓕᖅᑯᓯᖃᕐᓗᑎᒃ 
ᐅᐱᒍᓱᖕᓂᕐᒥᑦ ᐃᓚᐅᔪᓂᒃ ᐃᓄᒃᑐᑦ ᐊᒻᒪᓗ ᐃᓕᖅᑯᓯᑐᖃᖏᓐᓂᒃ ᐃᓄᐃᑦ ᐅᖃᐅᓯᒃᑯᑦ 
ᑐᓴᐅᒪᖃᑦᑕᐅᑎᓂᕐᒥᑦ ᐅᖃᓪᓚᒃᓗᑎᒃ.   

ᓱᓕᑲᓐᓂᖅ, ᑐᖏᓕᐊᓂ 2 ᐱᓕᕆᐊᖑᔪᒪᔪᖅ ᑐᒃᓯᕋᐅᑎ ᐊᒃᑐᖅᓯᔪᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᑎᑎᕋᖅᓯᒪᔪᑦ ᐅᑯᓇᓂ ᓄᓇᕗ ᐊᖏᕈᑎᖏᓐᓂ,  ᕿᒥᕐᕈᓂᕐᒧᑦ ᐊᐅᓚᓂᖏᓐᓂᒃ ᓯᕗᒻᒧᑦ ᐊᒃᑐᐃᔪᑦ 
ᐅᑯᓇᖓ ᑲᓇᑕᐅᑉ ᐱᔭᒃᓴᖏᓐᓂᒃ ᐅᖃᖃᑎᖃᕐᓂᕐᒥᑦ ᒪᓕᒃᖢᒋᑦ ᐅᑯᐊ ᐃᓚᖓᓂ ᐃᓕᖓᔪᑦ 35 
ᐅᑯᓇᓂᓗ ᑐᖓᕕᒋᔭᐅᔪᓂᑦ ᒪᓕᒐᓂᒃ, 1982. ᒐᕙᒪᒃᑯᑦ ᑲᓇᑕᒥ ᑕᐃᑲᓂ ᑭᒃᑯᓕᒫ ᓇᓚᖕᓂᖓᓐᓂ 
ᓄᕕᐱᕆ 2019 ᐃᖃᓗᖕᓂ ᑕᒪᓐᓇ ᑐᖏᓕᐊᓂ 2 ᐱᓕᕆᐊᖑᔪᒪᔪᖅ ᑐᒃᓯᕋᐅᑎ, ᓯᕗᓂᐊᓂ 
ᑭᖑᕙᕆᐊᖅᑕᐅᓚᐅᖅᑐᖅ, ᐃᓕᑕᕆᔭᐅᓪᓗᓂ ᑐᖓᕕᖃᓚᐅᕐᒪᑕ ᓄᓇᕗᖕᒥ ᐊᕙᑎᕆᔨᒃᑯᑦ ᑲᑎᒪᔨᖏᓐᓂᒃ 
ᕿᒥᕐᕈᓗᑎᒃ ᐊᐅᓚᓂᐊᓄᑦ ᐱᐊᓂᒐᓱᐊᕐᓂᕐᒥᑦ ᓇᖕᒥᓂᖅ ᐱᓕᕆᐊᖏᓐᓂᒃ ᐅᖃᖃᑎᖃᕐᓂᕐᒥᑦ ᐃᓄᖕᓂᑦ. 
ᐊᐱᖁᑎᒥ ᐱᑕᖃᖏᑦᑐᖅ ᐃᒪᓐᓇ ᐊᔪᓕᕈᑕᐅᓂᐊᖅᑐᒥᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ, ᐱᓗᐊᖅᑐᒥᑦ 
ᐱᔪᓐᓇᐅᑎᑦ ᐊᖑᓇᓱᖕᓂᕐᒥᑦ ᐆᒪᔪᓂᒃ ᐱᓪᓗᒍ ᒪᑯᐊ ᓇᓪᓕᐊᑐᐃᓐᓇᖅ ᐊᑲᐅᖏᑦᑐᓂᑦ 
ᐊᒃᑐᖅᓯᓇᔭᕐᓂᖏᓐᓂᒃ ᐱᒻᒪᕆᐅᔪᓂᒃ ᐆᒪᔪᓂᒃ ᐅᑯᓇᖓᑦ ᑐᖏᓕᐊᓂ 2 ᐱᓕᕆᐊᖑᔪᒪᓂᐊᓄᑦ 
ᑐᒃᓯᕋᐅᑎᒥᑦ, ᐃᒪᓐᓇᐃᑦᑕᕆᐊᓕᒃ ᐃᑎᔪᒥᑦ ᓴᖏᔪᒥᒃ ᐅᖃᖃᑎᖃᕈᑕᐅᓗᓂ ᐊᒻᒪᓗ ᓇᖕᒥᓂᖅ ᑖᓐᓇ 

ᐊᑕᔪᖅ ᐅᑯᓄᖓ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᓗᑎᒃ ᖁᑦᑎᖕᓂᖅᐹᓂᒃ ᐅᖃᖃᑎᖃᕐᓗᑎᒃ 
ᐊᔪᕐᓇᖏᑉᐸᑦ.  

ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔭᕆᑐᔪᓕᕆᓂᕐᒧᑦ ᑲᑎᒪᓂᐊᑦ ᑕᒪᑦᓱᒧᖓ 
ᑐᖏᓕᐊᓂ 2 ᐱᓕᕆᐊᖑᔪᒪᔪᒧᑦ ᓵᓐᖓᐅᑎᓗᑎᒃ ᑲᑎᒪᓇᔭᖅᑐᑦ ᐃᓄᒃᑐᑦ ᑐᓵᔨᖃᕐᓗᑎᒃ 
ᐃᓚᐅᓂᖃᓗᑖᖅᑎᓪᓗᒋᑦ ᑕᒪᐃᓐᓄᑦ ᑎᒥᐅᔪᓄᑦ, ᐃᓚᒋᓗᒋᑦ ᓄᓇᓕᒥᐅᑦ ᐊᒃᑐᖅᑕᐅᓯᒪᔪᑦ ᑕᒪᑦᓱᒧᖓ 
ᑐᒃᓯᕋᐅᑎᐅᔪᒧᑦ, ᐱᔪᓐᓇᖅᑎᓪᓗᒋᑦ ᑐᑭᓯᒃᒍᑎᒃᓴᓂᒃ, ᑕᐅᑐᒃᑕᖏᓐᓂᒃ ᐅᖃᕐᓗᑎᒃ, ᐃᓱᒫᓘᑎᖏᓐᓂᒃ ᐊᒻᒪᓗ 
ᐊᐱᖅᑯᑎᖃᕈᓐᓇᕐᓗᑎᒃ ᑐᒃᓯᕋᐅᑎᐅᔪᖅ ᐱᓪᓗᒍ ᐃᓱᒪᒃᓴᖅᓯᐅᕈᑕᐅᓗᓂᓗ ᐊᒻᒪᓗ ᐅᖃᐅᓯᖃᕈᓐᓇᕐᓗᑎᒃ 
ᐃᓗᐃᑦᑐᒥᑦ ᐊᒻᒪᓗ ᑕᑯᒃᓴᐅᑦᑎᐊᕐᓗᑎᒃ. ᑕᒪᓐᓇ ᐊᖏᓂᐊᓂ ᐃᓚᐅᖃᑕᐅᓂᖅ ᐱᔭᕆᐊᖃᖅᑐᖅ ᒪᑯᓄᖓ 
ᐱᔭᕆᐊᑐᔪᓄᑦ ᑲᑎᒪᓂᐅᔪᑦ ᑕᐅᑐᒃᑐᒋᑦ ᐊᖏᓂᐊ ᐅᖃᖃᑎᖃᕐᓂᐅᖃᑦᑕᖅᑐᑦ ᑕᐃᔭᐅᔪᖅ ᑐᖏᓕᐊᓂ 2 
ᑐᒃᓯᕋᐅᑎ ᐱᓕᕆᐊᖑᔪᒪᔪᖅ ᕿᒥᕐᕈᓗᑎᒃ. ᓄᓇᕗᑦ ᑐᙵᕕᒃ ᑎᒥᖓᑦ ᑕᐅᑐᒃᑕᖓᓕ ᐅᑯᐊ 
ᐅᖃᖃᑎᖃᖃᑦᑕᕐᓂᕐᒥᑦ ᐊᒻᒪᓗ ᒪᓕᒃᑕᐅᔪᑦ ᐊᑐᖅᑕᐅᔪᓄᑦ ᐊᔾᔨᒋᒃᑎᑦᑎᓗᓂ ᐊᑲᐅᔪᒃᑯᑦ ᐱᔭᕆᐊᖃᖅᑐᖅ 
ᒪᓕᖁᔭᐅᔪᑦ ᐊᓯᐅᑐᐃᓐᓇᖁᓇᒋᑦ ᐱᓪᓗᒍ ᒪᓐᓇ ᓄᕙᒃᔪᐊᕐᓇᖅ-19 ᓯᐊᒻᒪᒃᓯᒪᑎᓪᓗᒍ ᐊᒻᒪᓗ ᐅᑯᐊ 
ᐊᔪᓕᕈᑕᐅᓇᔭᖅᑐᑦ ᐃᓄᐃᑦ ᐱᔪᓐᓇᐅᑎᖏᑦ ᐱᔾᔪᑎᐅᔪᑦ ᑕᒪᑦᓱᒧᖓ ᑐᖏᓕᐊᓂ 2 ᐱᓕᕆᐊᖑᔪᒪᔪᒧᑦ 
ᑐᒃᓯᕋᐅᑎᒧᑦ ᕿᒥᕐᕈᓂᕐᒥᑦ ᑐᒃᓯᕋᒻᒪᕆᒃᓗᓂ ᓱᓕ ᑎᑎᕋᖅᓯᒪᔪᑦ ᐱᒐᓗᐊᖅᑎᓪᓗᒋᑦ ᑐᓂᕐᕈᑎᐅᓯᒪᔪᑦ ᐊᒻᒪᓗ 
ᐊᑯᓚᐃᑦᑐᒥᑦ ᐅᖄᓚᐅᑎᒃᑯᑦ ᑲᑎᒪᖃᑦᑕᕐᓗᑎᒃ ᒪᑯᐊ ᐱᓪᓗᒋᑦ ᐱᔭᕆᑐᓄᑦ ᑲᑎᒪᖃᑦᑕᕐᓗᑎᒃ.  

ᐅᑯᓇᓂ ᓄᓇᕗᖕᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᔪᓚᐃ 29, 2020 ᖃᐅᔨᑲᐅᑎ, ᓄᓇᕗᖕᒥ ᐊᕙᑎᓕᕆᓂᕐᒧᑦ 
ᑲᑎᒪᔨᑦ ᓇᓗᓇᐃᖅᓯᔪᑦ ᐅᑯᐊ ᑲᑎᓪᓗᒋᑦ ᓵᖓᐅᑎᓗᑎᒃ ᐊᒻᒪᓗ ᑕᑯᓐᓇᖃᑎᒌᒃᓗᑎᒃ ᑲᑎᒪᓂᖅ, 
ᐅᖄᓚᐅᑎᒃᑯᑦ ᑲᑎᒪᓂᖅ, ᐊᒻᒪᓗ ᐱᓯᒪᓗᑎᒃ ᑎᑎᕋᖅᓯᒪᔪᓂᒃ ᐊᒻᒪᓗ ᑕᑯᒃᓴᐅᓗᑎᒃ ᑕᓚᕕᓴᒃᑯᑦ ᑐᓂᓯᓂᖅ 
ᐅᑯᓄᖓ ᑕᒪᐃᓐᓄᑦ ᑎᒥᐅᔪᓄᑦ ᑕᒪᓐᓇ ᐱᐅᓂᖅᐹᖅ ᐊᑐᖅᑕᐅᓂᐊᕐᓗᓂ ᓴᓂᐊᒍᑦ ᐊᓯᖏᑦᑕ ᐅᑯᓄᖓ 
ᓵᖓᐅᑎᓗᑎᒃ ᐃᓚᐅᓗᑎᒃ ᑕᒪᐃᑦᑕ ᐃᓚᐅᓯᒪᔪᑦ ᐃᓄᐃᑦ. ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐊᑎᓕᐅᕆᒃᐸᑕ ᑲᑎᖓᔪᓂᒃ ᐃᓚᐅᓂᕐᒧᑦ ᐊᑐᕐᓂᐊᖅᑕᖏᓐᓂ, ᐊᑲᐅᖏᑦᑐᖅ ᑕᒪᓐᓇ ᑲᔪᓯᓂᐊ 
ᐊᐅᓚᑕᐅᔪᑦ ᒪᑯᓄᖓ ᐱᔭᕆᑐᔪᓂᒃ ᑲᑎᒪᓂᖃᕐᓂᖅ ᑐᒃᓯᕋᖅᓯᒪᖏᒻᒪᑕ ᐊᑐᕈᒪᓂᕐᒥ ᐊᑐᕐᓂᐊᖅᑕᖏᓐᓄᑦ 
ᐃᑲᔪᕈᑕᐅᕐᔪᐊᕋᔭᖅᑎᓪᓗᒋᑦ ᐅᓄᖅᓯᒋᐊᖅᑕᐅᓂᖏᑦ ᓄᓇᓕᖕᓂ ᐃᓚᐅᓂᐅᔪᑦ ᐃᒪᓐᓇ ᓲᕐᓗ 
ᓵᓐᓇᐅᑎᓂᕐᒥᑦ ᐃᓄᐃᑦ ᐃᓚᒋᔭᐅᓗᑎᒃ, ᑕᑯᒃᓴᐅᔪᒃᑯᑦ ᑕᓚᕕᓴᒃᑯᑦ ᑲᑎᒪᓂᖅ ᐊᒻᒪᓗ ᑕᑯᒃᓴᐅᔪᒃᑯᑦ 
ᑐᓂᓯᓂᖅ ᑎᑎᖅᑲᓂᒃ ᐱᔾᔪᑎᐅᔪᓄᑦ ᐃᒪᓐᓇ ᐊᒃᑐᖅᓯᓂᐅᓇᔭᖅᑐᓂᒃ ᐃᓄᐃᑦ ᓄᓇᖏᓐᓂᒃ. ᐃᒪᐃᑉᐸᑕ 
ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᐊᓂᒃᓗᑎᒃ ᐱᔭᕆᑐᔪᓂᒃ ᑲᑎᒪᓂᕐᒥᑦ ᑲᔪᓯᒋᐊᓕᑦ ᑕᒪᓐᓇ 
ᓯᐊᒻᒪᒃᓯᒪᓂᐊ ᓄᕙᒃᔪᐊᕐᓇᖅ−19, ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᐊᓂᒃᐸᑕ ᐱᔭᕆᑐᔪᓂᒃ 
ᑲᑎᒪᓂᕐᒥᑦ ᑲᔪᓯᒋᐊᓕᒃ ᑕᒪᓐᓇ ᓯᐊᒻᒪᒃᓯᒪᔪᖅ ᓄᕙᒃᔪᐊᕐᓇᖅ−19 ᐱᓪᓗᒍ, ᑲᑎᖓᔪᑦ ᐊᑐᖅᑕᐅᔪᓄᑦ 
ᐊᑐᖅᑕᐅᒋᐊᓕᑦ ᐊᔾᔨᖏᑦ ᐊᑐᖅᑕᐅᓗᑎᒃ ᐅᓄᒃᑐᐃᑦ ᐊᔪᕐᓇᖏᑉᐸᑦ ᐃᓗᐃᑦᑐᒥᑦ ᓵᖓᐅᑎᓗᑎᒃ ᑲᑎᒪᓂᕐᒥᑦ. 
ᕿᑎᐊᓂ ᐊᖏᓂᖃᕐᓗᑎᒃ, ᓄᓇᕗᑦ ᑐᙵᑯᒃ ᑎᒥᖓ ᑕᐃᓯᔪᑦ ᐅᑯᐊ ᓄᓇᕗᖕᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐱᖁᔭᐅᓗᑎᒃ ᒪᑯᐊ ᐱᔭᕆᑐᔪᓄᑦ ᑐᓂᕐᓯᓂᕐᒥᑦ, ᐃᓚᒋᓗᒋᑦ ᐊᐱᖅᑯᑎᒃᓴᑦ, ᐊᑐᐃᓐᓇᕈᕐᓗᑎᑦ 
ᑐᓂᓯᓂᕐᒥᑦ ᑎᑎᕋᖅᓯᒪᔪᒃᑯᑦ ᐊᒻᒪᓗ ᑕᑯᒃᓴᐅᓗᑎᒃ ᑕᕐᕆᔭᒐᑎᒍᑦ ᑐᓵᔨᖃᕐᓗᑎᒃ ᐃᓄᒃᑐᑦ ᑎᑎᕋᖅᓯᒪᓗᒋᑦ 
ᐃᓄᒃᑐᑦ ᐅᕝᕙᓗ ᑐᓵᔭᐅᓛᕐᓗᑎᒃ ᓂᐱᓕᐅᖅᓯᒪᓗᒋᑦ ᐃᓄᒃᑐᑦ. ᑕᐃᒪᓐᓇ ᐱᔪᓐᓇᖅᑎᑦᑎᓇᔭᖅᑐᑦ 
ᓄᓇᓕᖕᓂ ᐃᓚᐅᔪᑦ ᑐᓵᑎᑕᐅᓂᕐᒥᑦ ᐊᒻᒪᓗ ᑕᑯᔪᓐᓇᕐᓗᑎᒃ ᑐᓂᕐᕈᑕᐅᔪᓂᒃ ᓯᕗᓂᐊᒍᑦ ᒪᑯᓂᖓ 
ᐱᔭᕆᑐᔪᓄᑦ ᑲᑎᒪᓂᕐᒥ ᐃᓕᖁᓯᖃᕐᓗᑎᒃ ᐅᑯᐊ ᐊᖏᔪᐃᑦ ᐊᔾᔨᑲᓴᖏᑦ ᑕᐅᑐᒃᑎᑕᐅᓂᕐᒥᑦ 

ᐅᓂᒃᑳᖅᑐᑎᓪᓗᒋᑦ ᑕᐃᑲᓂ ᐃᓄᐃᑦ ᐱᔭᕆᑐᓂᒃ ᑲᑎᒪᑎᓪᓗᒋᑦ.  ᑕᒪᓐᓇ ᐊᑐᖅᑕᐅᔪᖅ ᐊᒃᓱᐊᓗᒃ 
ᐃᑲᔪᖅᑐᖅᑕᐅᓇᔭᖅᑐᖅ ᓄᓇᓕᖕᒥᐅᑦ ᐃᓚᐅᑎᑕᐅᓂᖏᑦ ᐊᒻᒪᓗ ᐸᕐᓇᒃᓯᒪᓂᕐᒧᑦ ᑕᒪᑦᓱᒧᖓ ᐱᔭᕆᑐᔪᓂᒃ 
ᑲᑎᒪᓂᕐᒧᑦ, ᕿᒥᕐᕈᓂᖅ ᐱᔭᕆᑐᔪᓂᒃ ᐃᓱᒫᓘᑕᐅᑎᓪᓗᒋᑦ ᐊᒻᒪᓗ ᐃᑲᔪᕐᓗᒋᑦ ᓄᓇᕗᖕᒥ ᐊᕙᑎᓕᕆᓂᕐᒧᑦ 
ᑲᑎᒪᔩᑦ ᓇᓗᓇᐃᔭᐃᓂᕐᒥᑦ ᐅᑯᐊ ᑎᒥᐅᔪᑦ ᓴᖅᑭᑦᑎᓗᑎᒃ ᐊᑕᐅᑦᑎᒃᑯᑦ ᑐᑭᓯᐊᖃᑎᒌᒃᓂᒃᑯᑦ 
ᑐᑭᓯᒃᑲᓐᓂᕈᑎᒃᓴᑎᒍᑦ, ᐃᓱᒫᓘᑎᑦ, ᐊᒻᒪᓗ ᑕᐅᑐᖅᑰᖅᑕᐅᔪᑦ ᐊᒃᑐᐊᔪᑦ ᐱᓕᕆᐊᖑᔪᒧᑦ.   

ᓄᓇᕗᑦ ᑐᙵᕕᒃ ᑎᒥᖓ ᐱᓚᐅᖅᑐᑦ ᐊᔾᔨᐊᓂᒃ ᐅᑯᐊ ᑎᑎᖃᖏᓐᓂᒃ ᐅᑯᓄᖓ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐅᑯᓇᖓᑦ ᒪᐃᔭᐅᔪᓂᒃ ᓄᓇᓕᖕᓂᑦ ᐊᒻᒪᓗ ᓄᓇᓕᖕᓂ ᐆᒪᔪᓕᕆᔨᐊᓛᑦ ᐱᓕᕆᕕᐊᓐᓂᑦ 
ᐃᒃᓯᕙᐅᑕᐅᔪᓂᒃ ᒥᑦᑎᒪᑕᓕᖕᒥᑦ, ᐃᒡᓗᓕᖕᒥᑦ, ᓴᓂᕋᔭᖕᒥᑦ, ᐃᒃᐱᐊᕐᔪᖕᒥᑦ ᐊᒻᒪᓗ ᑲᖏᑦᑐᒑᐱᖕᒥᑦ 
ᐊᑭᕋᖅᑐᖅᑐᑦ ᑐᒃᓯᕋᐅᑎᒥᑦ ᓈᓚᒃᑎᑦᑎᓂᕐᒥᑦ ᑐᓵᓗᑎᑦ ᐊᑐᖅᑕᐅᔪᒪᔪᓂᒃ (ᐅᖄᓚᐅᑎᑎᒍᑦ) ᐊᒻᒪᓗ 
ᑐᒃᓯᕋᐅᑎ ᐱᕕᒃᓴᖏᑦ ᐅᓪᓗᓄᑦ (ᐊᐅᒡᒍᓯ 31 ᑎᑭᓪᓗᒍ ᓯᑎᐱᕆ 2) “ᓯᕗᓂᐊᓂ ᐅᑯᓄᖓ ᑐᒃᓯᕋᐅᑎᑦ 
ᐊᖅᑭᒋᐊᖅᑕᐅᑎᓪᓗᒍ ᑲᔪᓯᓂᐊᓂᒃ ᐊᐅᓚᑕᐅᓂᖓᑕ, ᑲᑎᒪᔩᑦ ᐱᓇᓱᐊᓚᖓᔪᑦ ᐊᔭᐅᕆᓗᑎᒃ 
ᐅᖃᐅᓯᒃᓴᓂᒃ ᐅᑯᓇᖓᑦ ᐃᓚᐅᓪᓚᕆᒃᑐᓂᒃ ᐃᒪᓐᓇᓗ ᓇᓗᓇᐃᑦᑎᐊᕐᓗᒋᑦ ᓇᖕᒥᓂᖅ ᑕᐅᑐᖅᑰᖅᑕᖏᑦ 
ᐃᓗᐃᑦᑑᖁᓪᓗᒋᑦ ᐃᓱᒪᒃᓴᖅᓯᐅᕈᑕᐅᓂᖏᑦ ᓯᕗᓂᐊᓂ ᑎᑎᖅᑐᐃᓚᐅᖅᑎᓐᓇᒋᑦ ᐊᑐᖅᑕᐅᔪᒃᓴᓂᒃ ᓯᕗᒻᒧᑦ 
ᑕᒪᑦᓱᒧᖓ ᓯᕗᒨᒍᑕᐅᓂᐊᖅᑐᓄᑦ ᖃᐅᔨᓇᓱᐊᕈᑎᑎᒍᑦ” ᐊᒻᒪᓗ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐱᒋᐊᖅᓯᒪᖏᑦᑐᑦ ᐊᑉᓗᕆᐊᓂᕐᒥᑦ ᑕᒪᑦᓱᒧᖓ. ᖄᖓᒍᑦ, ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᓇᓗᓇᐃᖅᓯᓯᒪᔪᑦ ᑎᑎᕋᖅᓯᒪᔭᖏᓐᓂ ᑲᔪᓯᓂᐅᓯᒪᔪᓂᒃ ᐊᒻᒪᓗ ᐊᖅᑭᐅᒪᓂᕆᔭᖏᓐᓂᒃ ᐱᖁᔨᕗᖔᕈᑎᒃᑯᑦ 
ᐅᓂᒃᑳᓂᒃ ᐅᕗᖓ ᓄᕕᐱᕆ 2019-ᒥ ᑭᒃᑯᓕᒫᓂ ᓈᓚᒃᑎᑦᑎᓂᐅᓚᐅᖅᓯᒪᔪᒧᑦ ᐅᑯᐊᓗ “ᐱᑕᖃᕐᒪᑦ 
ᑐᑭᓯᓂᕐᓗᓂᐅᔪᓂᒃ ᐊᒻᒪᓗ ᑕᑎᖃᕐᓂᕐᒥᑦ ᑕᒪᑦᓱᒧᖓ ᐊᐅᓚᓂᐊᓄᑦ ᓯᕗᒻᒧᑦ” ᐊᒻᒪᓗ ᐱᐊᓂᒍᑎᐊ ᐅᑯᐊ 
“ᐅᓪᓗᓄ ᐱᕕᒃᓴᑦ ᐊᖅᑭᐅᒪᓂᖏᑦ ᑲᔪᓯᓂᕐᒧᑦ ᓈᓚᒃᑎᑦᑎᓂᖅ ᐅᑕᖅᑭᔭᕆᐊᓕᒃ ᓴᖅᑭᓐᓂᐊᖅᑐᑦ ᐱᓪᓗᒋᑦ 
ᐅᑯᓇᖓᑦ ᐅᖃᖃᑎᒌᒃᓂᐅᔪᓂᑦ ᐱᔭᕆᑐᔪᑎᒍᑦ ᐊᒻᒪᓗ ᒪᓕᒃᑕᐅᓂᐊᖅᑐᑦ ᑲᑎᒪᑎᓪᓗᒋᑦ ᐱᔾᔪᑎᐅᔪᓄᑦ”.  
ᐅᑯᐊ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᓇᓗᑎᒃ ᑕᒪᐃᑦᑕ ᐊᖏᖅᑐᐃᓐᓇᐅᖁᓪᓗᒋᑦ ᐊᒻᒪᓗ 
ᑕᑎᒌᑦᑎᐊᖁᓪᓗᒋᑦ ᕿᒥᕐᕈᓂᕐᒥᑦ ᑲᔪᓯᓂᐅᔪᓄᑦ ᐊᒻᒪᓗ ᑎᒍᒻᒥᑦᑎᐊᕐᓗᒋᑦ ᓇᖕᒥᓂᖅ ᑐᓂᓯᓪᓚᕆᓂᖏᑦ 
ᑭᐅᔭᖏᓐᓂᒃ ᐃᓚᐅᓂᕐᒧᑦ ᐃᓚᒋᓗᒋᑦ ᑎᒥᐅᔪᑦ ᑕᒪᑦᓱᒧᖓ ᓇᓪᓕᐊᓄᑦ ᐊᐅᓚᓂᐊᕐᓂᖏᑦ ᓯᕗᒻᒧᑦ 
ᕿᒥᕐᕈᕐᓂᕐᒧᑦ ᑲᔪᓯᓂᐅᔪᓂᒃ.    

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᒪᓕᒐᖏᑦ ᐊᒻᒪᓗ ᐊᑐᕐᓂᐊᖅᑕᖏᑦ ᑐᓂᓯᔪᑦ ᐅᑯᐊ ᑲᑎᒪᔨᖏᑦ 
ᐃᒪᓐᓇᐃᑦᑕᕆᐊᖃᕐᓂᖏᓐᓄᑦ: 

- ᑐᓂᓯᓗᑎᒃ ᖃᐅᔨᒃᑲᐅᑎᓂᒃ ᑲᑎᒪᓂᕐᒧᑦ ᐅᑯᓄᖓ ᐱᔭᕆᑐᔪᓄᑦ ᖃᐅᔨᒪᔨᑕᑦ ᐅᑯᓄᖓ 
ᐅᔭᕋᖕᓂᐊᖅᑎᓄᑦ ᐊᒻᒪᓗ ᐱᓕᕆᐊᑦ ᑐᒃᓯᕋᐅᑎᑦ ᑐᓂᐅᖃᑕᐅᓗᑎᒃ ᓇᓗᓇᐃᖅᓯᒪᔪᓄᑦ ᐅᓪᓗᐃᑦ 
60 ᓯᕗᓂᐊᓂ ᑲᑎᒪᓂᖅ ᐱᔭᕆᑐᔪᓕᕆᓂᕐᒧᑦ ᖃᐅᔨᒪᔨᑦ ᐱᓪᓗᒋᑦ [ᒪᓕᒐᒃᓴᖅ 18.2] ᐊᒻᒪᓗ 

- ᖃᐅᔨᓴᐅᑎᒥᑦ ᐅᑯᓄᖓ ᓈᓚᖕᓂᕐᒥᑦ ᐅᑯᓂᖓ ᐅᔭᕋᖕᓂᐊᖅᑎᑦ ᐊᒻᒪᓗ ᐱᓕᕆᐊᖑᔪᓄᑦ 
ᑐᒃᓯᕋᐅᑎᒥᑦ ᑐᓂᐅᖃᐅᑕᐅᓗᑎᒃ ᓇᓗᓇᐃᔭᖅᓯᒪᔭᐅᔪᓄᑦ ᑐᕋᕐᓗᑎᒃ:  

(a) 25 ᐅᓪᓗᐃᑦ ᓯᕗᓂᐊᓂ ᓄᓇᓕᖕᓂ ᑲᑎᒪᓂᑦ, ᓈᓚᒃᑎᑦᑎᓂᖅ ᓅᑕᐅᒋᐊᖅᓯᒪᔪᒥᒃ, 
ᐅᕝᕙᓗ ᐊᓯᖏᓐᓂᒃ ᓯᕗᓂᐊᓂ−ᓈᓚᒃᑎᑦᑎᓂᐅᓚᐅᖅᑐᓂᒃ ᑕᒪᑦᓱᒧᖓ 

(b) 60 ᐅᓪᓗᐃᑦ ᓯᕗᓂᐊᓂ  ᐊᒻᒪᓗ ᓯᕗᓂᐊᓂ−ᓈᓚᒃᑎᑦᑎᓂᐅᓯᒪᔪᑦ ᑲᑎᒪᓂᖏᓐᓂᒃ; 
ᐊᒻᒪᓗ 

(c) 60 ᐅᓪᓗᐃᑦ ᓯᕗᓂᐊᓂ ᓈᓚᒃᑎᑦᑎᓂᖅ ᐅᓇ ᐱᓕᕆᐊᒧᑦ ᑐᒃᓯᕋᐅᑎ ᐱᓪᓗᒍ [ᒪᓕᒐᖅ 
21.1]. 

ᒪᓕᒐᑦ ᐅᑯᓄᖓ ᒪᓕᑕᐅᓂᐊᖅᑐᑦ ᑲᑎᒪᔪᓂ ᓱᓕ ᐱᔪᓐᓇᖅᑎᑦᑎᔪᑦ ᓄᓇᕗᖕᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐅᕙᓂ 4.3 ᐊᔾᔨᒌᖏᓐᓂᐊ ᓇᓪᓕᐊᑐᐃᓐᓇᖅ ᐃᓚᖓᓂ ᒪᓕᒐᒃᓴᐅᑉ ᐅᑯᐊ ᐃᓱᒪᒋᓗᒋᒃ 
ᐱᔭᕆᐊᓖᑦ ᑲᔪᖏᕐᓂᕐᒥᑦ ᐱᔾᔪᑎᐅᔪᓄᑦ   

ᐃᓗᐊᓂ ᒪᑯᐊ ᓴᖅᑭᓯᒪᔪᑦ ᐱᔪᑦ ᐅᓪᓗᒥᒧᑦ, ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐃᓚᐅᑎᑦᑎᔭᕆᐊᖃᖅᑐᑦ ᑎᒥᐅᔪᓂᒃ ᑭᖑᓪᓕᕐᒥ ᐱᒋᐊᓕᖅᐸᑕ ᐊᒻᒪᓗ ᑭᓯᐊᓂ ᑲᔪᓯᒃᐸᑕ ᓈᒻᒪᑦᑎᐊᖅᑐᒃᑯᑦ 
ᖃᐅᔨᒃᑲᑎᑖᕐᓗᑎᒃ ᐊᒻᒪᓗ ᐋᖅᑭᐅᒪᑦᑎᐊᖅᑐᓂᑦ ᑲᔪᓯᓂᖃᕐᓗᑎᒃ. ᓄᓇᕗᑦ ᑐᙵᕕᒃ ᑎᒥᖓ ᐊᖏᖅᑐᑦ 
ᐅᑯᐊ ᑕᐃᒪᐃᑦᑕᕆᐊᖃᕐᓂᖏᓐᓂᒃ ᐱᔭᕆᑐᔪᓂᑦ ᑲᑎᒪᑎᑦᑎᓂᕐᒥᑦ, ᓄᓇᓕᖕᓂ ᑲᑎᒪᓂᑦ ᐊᒻᒪᓗ 
ᓯᕗᓂᐊᓂ−ᓈᓚᒃᑎᑦᑎᓂᑦ ᑲᑎᒪᓗᑎᒃ ᒪᑐᓗᒋᑦ ᐊᑯᓐᓂᖓᓂ ᑭᓐᖒᒪᓇᖅᑐᑦ ᐃᓚᒋᓪᓗᒋᑦ ᑎᒥᐅᔪᑦ ᐊᒻᒪᓗ 
ᓇᐃᒃᓕᒋᐊᕐᓗᒋᓪᓗ ᐅᓄᕐᓂᖏᑦ ᓱᓕ ᐱᓕᕆᐊᖑᓯᒪᖏᑦᑐᑦ ᐃᓱᒫᓘᑎᑦ ᐱᔾᔪᑎᖏᑦ ᓱᓕ 
ᐊᖅᑭᒃᑕᐅᓯᒪᖏᑦᑐᑦ ᐅᓪᓗᒥᒧᑦ.  ᐱᓪᓗᒋᑦ ᐅᑯᓄᖓ ᐸᕙᓐᓛᓐ ᐅᔭᕋᖕᓂᐊᖅᑏᑦ ᐱᒋᐊᖅᑎᑦᑎᓂ 
ᐊᖅᑭᒃᓯᓂᕐᒥᑦ ᑭᒃᑯᓕᒫᓂ ᓈᓚᒃᑎᑦᑎᓂᕐᒥᑦ ᐅᓪᓗᐊ ᐊᒃᑑᑉᐱᕆ 30, 2020, ᐊᔪᕐᓇᕐᓂᐊᖅᑐᖅ ᐅᑯᓄᖓ 
ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᓂᓯᒪᓂᐊᑦ ᐱᓕᕆᓂᐊᕐᓗᑎᒃ ᐊᔾᔨᐅᖏᑦᑐᒥᑦ ᑭᒃᑯᓕᒫᓂᒃ 
ᓈᓚᒃᑎᑦᑎᓂᕐᒥᑦ ᐅᓪᓗᐊ ᒪᓕᒃᓗᒍ ᖃᐅᔨᓇᓱᐊᓚᐅᖅᑎᓐᓇᒋᑦ ᓴᖅᑭᓯᒪᔪᓂᒃ ᐱᔭᕆᑐᔪᓂᒃ 
ᑲᑎᒪᓂᐅᓯᒪᔪᓂᒃ, ᓄᓇᓕᖕᓂ ᑲᑎᒪᓂᑦ ᐊᒻᒪᓗ ᓯᕗᓂᐊᓂ−ᓈᓚᒃᑎᑦᑎᓂᐅᔪᑦ ᑲᑎᒪᓗᑎᒃ ᐊᒻᒪᓗ 
ᖃᐅᔨᓴᕐᓗᑎ ᐃᒪᓐᓇ ᓈᒻᒪᑦᑎᐊᕐᓂᐊᕋᓗᐊᕐᒪᖔᑕ ᐊᖏᖅᑐᐃᑦ ᐃᓗᐃᑦᑐᒥᑦ ᑕᒪᑦᓱᒧᖓ ᐱᔾᔪᑎᐅᔪᑦ 
ᐱᒋᐊᕐᓗᑎᒃᓗ ᑭᒃᑯᓕᒫᓂ ᓇᓚᒃᑎᑦᑎᓂᕐᒥᑦ. ᑭᒃᑯᓕᒫᓂ ᓈᓚᒃᑎᑦᑎᓂᖅ ᐃᒪᓐᓇ ᐊᖅᑭᒃᑕᐅᔭᕆᐊᓕᒃ 
ᑭᓯᐊᓂ ᐅᑯᐊ ᓄᓇᕗᖕᒥ ᐊᕙᑎᓕᕆᔨᒃᑯᑦ ᓈᒻᒪᒃᓴᓕᖅᐸᑕ ᐱᓪᓗᒋᑦ ᐸᕐᓇᒃᓯᒪᑦᑎᐊᕐᓂᖅ ᐆᒥᖓ 
ᑐᖏᓕᐊᓂ 2 ᐱᓕᕆᐊᖑᔪᒪᔪᖅ ᑐᒃᓯᕋᐅᑎᒃᑯᑦ ᑭᒃᑯᓕᒫᓂ ᓈᓚᒃᑎᑦᑎᓂᕐᒥᑦ. 

ᓄᓇᕗᑦ ᑐᙵᕕᒃ ᑎᒥᖓᑦ ᐃᓕᑕᖅᓯᔪᑦ ᑕᒪᓐᓇ ᐱᓕᕆᐊᖑᑎᑕᐅᓯᒪᔪᑦ ᓯᕗᓂᐊᓂ ᓄᓇᕗᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᓇᖅᑐᖅ ᐊᒻᒪᓗ ᓇᓗᓇᖅᑐᖅ ᐊᒻᒪᓗ ᐊᒥᖄᕈᑎᒋᓗᒋᑦ ᐃᓱᒫᓘᑎᕗᑦ 
ᐊᒻᒪᓗ ᐊᑐᓕᖁᔭᐅᓯᒪᔪᑦ ᐱᓇᓱᐊᖅᑕᐅᔪᓂᒃ ᓇᓗᓇᐃᑦᑎᐊᕐᓗᒋᑦ ᒪᑯᐊ ᕿᒥᕐᕈᓂᑦ ᑲᔪᓯᓂᖏᓐᓂᑦ 
ᐊᐅᓚᓗᑎᒃ ᓯᕗᒻᒧᑦ ᑲᔪᓯᓯᒪᑦᑎᐊᕐᓗᓂ. ᑕᑯᔪᒪᓂᐊᖅᑐᒍᑦ ᑭᐅᔾᔪᑎᑦᓯᓂᒃ. 

 

ᓱᓕᔪᒥᑦ, 

ᕼᐋᓇ ᐅᓂᖅᓴᕋᖅ 
ᐊᐅᓚᑦᑎᔾᔪᑎᓂᒃ ᐊᐅᓚᑦᑎᔨᒻᒪᕆᒃ 
 

ᐊᔾᔨᖏᓐᓂᒃ ᑐᓂᔭᑦ:  

 

 


